КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикаса канму чинын уджалысь йӧзлы,
Коми Республикаса канму гражданскӧй служащӧйяслы
Россия Федерация мутасын служебнӧй командировкаяскӧд йитчӧм
рӧскод бергӧдан мында йылысь” Коми Республикаса
Веськӧдлан котырлӧн 2006 во моз тӧлысь 18 лунся
203 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаса канму чинын уджалысь йӧзлы, Коми Республикаса канму гражданскӧй служащӧйяслы Россия Федерацияса мутасын служебнӧй командировкаяскӧд йитчӧм рӧскод бергӧдан мында йылысь” Коми Республикаса Веськӧдлан котырлӧн 2006 во моз тӧлысь 18 лунся 203 №-а шуӧмӧ татшӧм вежсьӧмъяс:
1 пунктын:
1) “г” пунктув гижны тадзи:
“г) бергӧдны служебнӧй командировкакӧд йитчӧм мукӧд рӧскод Коми Республикаса канму чинъясын уджалысь йӧзлы – тайӧ рӧскодсӧ эскӧдысь документъяс сетігӧн, гражданскӧй служащӧйяслы – тайӧ рӧскодсӧ эскӧдысь документъяс сетігӧн да медалысьӧс петкӧдлыссянь либӧ сыӧн уполномочитӧм мортсянь тайӧ рӧскодсӧ бергӧдӧм вылӧ гижӧда разрешение босьтігӧн:
урчитӧм нормаысь унджык багаж нуӧмсӧ мынтӧм;
связь услугаяс мынтӧм;
банкса комиссия, кутшӧмӧс банк босьтӧ олан жыр медалӧм серти услугаяс мынтігӧн;”;
2) содтыны татшӧм сюрӧса “д” пунктув:
“д) тайӧ рӧскодсӧ эскӧдысь документъяс сетігӧн сетӧны мукӧд быть колана мынтысьӧм да ӧктас.”.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь



          
          Л. Максимова
Сыктывкар
2018 вося йирым тӧлысь 9 лун

